
 ۲۲/۰۵/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۳۹)

 الدینغوث 

د کمیسیون د کار پر    تحدیدز کال کې هرات ته نـېـږدې د سرحدي  ۱۸۸۵جنرال. د لوگر د اورمړي یو قومي مشر دئ. په  

الیخانوف مکاتباتله روسي ډ   الدینمهال غوث   د  الیخانوف سره د زښتې ترخې ژبې مکاتبات درلودل.  له ډېر   گروال 

ز کال  ۱۸۸۵د  الدینغاښ ماتوونکي ځوابونه هم فوق العاده ول. غوث  الدینسپکاوي او توهین څخه ډک ول خو د غوث 

نـېـټې د پنجدۀ په پـېـښې کې د روسانو پر ضد جگړه وکړه او د جگړې په لړ کې ئـې له ځانه فوق العاده    ۲۰  دد مارچ  

یو ممتاز او عالي   ید»په هکله داسې وایي :    الدین  د غوث  [1]  «ریجوي»ډگروال  زړورتیا او مـېـړانه وښودله او ټپي هم سو.  

یو ښـۀ جنرال وي، زه نـۀ پوهـېـږم خو دۀ په آق تپې کې خپل موقعیت په   ید. دا چې په رښتوني جگړې کې به  دئافغان  

او    پوهای ښودلی چې موږ ورسره مخ یو د هغو ننگونو په هکله ژور    الدینفوق العاده عالي توگه غوره کړی دئ. غوث  

سره ئـې په خپلو خبرو کې عالي ډیپلوماسي ښودلې او د سرقیانو په منځ کې ښـۀ شهرت لري. شک نـۀ سته    [2]  «سرقیانو»له  

د خپل    ئـې  ز کال د فبرورۍ د میاشتې په شلمې نـېـټې د روسانو پروړاندې۱۸۸۵؛ دۀ د  دئ وفادار سړی    الدینچې غوث  

ز کال کې کله چې  ۱۸۸۳په   «د دریځ د دفاع لپاره بشپړ چمتووالی وښود او د پل خشتي پر لور ئـې د پرمختگ هڅه وکړه.

او گواښلو لپاره    تهدیدپه بالامرغاب کې وو له یلانتوش خان سره ئـې اړیکې ښې نـۀ وي او داسې ښکاري چې د هغه د  

ز کال په ۱۸۸۷ز کال د فبرورۍ په میاشت کې د بالامرغاب مسؤول وو. د  ۱۸۸۷د    ید ئـې خپل سرتیري کارولي دي.  

روس د سرحد د نښې ایښودلو د بشپړولو    –وگومارۀ له هغې ډلې سره لاړ سي چې د افغان    ید  پای کې امیر عبدالرحمن

لپاره  تللې وه؛ مخکې له دې چې ددې ډلې کار پای ته ورسـېـږي دۀ ته رخصت ورکړل سو او ځای ئـې ددۀ ورور ملا  

فیروز کوهي په سیمې کې   ته رخصت ورکړل سو دلیل ئـې دا وو چې د الدین  عبدالعزیز خان ته ورکړ. دا چې ولې غوث

د مالیاتو د راټولولو او اداري چارو د پرمخ بیولو لپاره ددۀ حضور ضروري وو. ددې کار له پای ته رسـېـدلو وروسته  

حضرت  »تفتیش کړي. ددۀ قبر په مزار شریف کې د خلیفه   ږل سو چې سرحدې ستـنېـېـد سرحد موازاتو ته ول  الدینغوث  

 د غوثي کورنۍ غړي ددۀ نوم د هغـۀ د ویاړلو کارونو په ویاړ کاروي.  . اوسدئعلي په آرامځای کې  «ژ -

 
1 - Colonel Ridgeway 

2  - Sariqs  ژ  -ډوله د استوگنې سیمه ده.  -سورخنداریو په سیمې کې یوه ښار: د وزبیکستان د 

 غازي میرجان 

په   یدد قبیلې سیمه ییز حاکم وو.    وـیــپخوا په خوست کې د تڼ  یدخوستوال او د لکڼ ملک دئ. د میروال زوی دئ.  

 ز کال کې د لالا پیر ملگری وو. ۱۹۱۴

 غلام احمد

د ابو احمد خان زوی دئ، ابو احمد خان د جنرال امیر احمد خان ورور وو. غلام احمد په افغان وسله وال ځواک کې  

وو. کله چې سردار  «ژ – سفیر »ز کال کې له خپل اکا سره په کلکته کې وو او اکا ئـې هلته استازی ۱۸۸۱دئ. په  لډگروا

ز کال د  ۱۸۸۲ئـې د لارې ملگری وو، او کابل ته له رارسـېــدلو وروسته د    یدمحـمـد افضل خان کابل ته را روان وو  

ز کال  ۱۸۸۸په    رخصت سول. ظاهرا    هجون په میاشت کې د محـمدافضل خان له پلوه له خپل پلار سره یو ځای له کار

 د توپچي ځواک د ډگروال په توگه بیرته په خپل کار او منصب مقرر سو.   یدکې 

 غلام احمد خان   

ز کال کې ئـې د سردار فیض محـمد خان له  ۱۹۲۷لویناب خوشدل خان لمسی دئ. په  د والي علي احمد خان زوی او د  

د پلار د یاور په   یدز کال کې ددۀ پلار د مشرقي ولایت تنظیمیه رئـیس وو،  ۱۹۲۴وریرې سره وداۀ وکړ. کله چې په  

ز کال د مارچ په لسمې نـېـټې د پیښور او کویټې له لارې کندهار ته لاړ. کله چې پلار ئـې د سقاو  ۱۹۲۹توگه مقرر سو. د  

ز کال د سپتمبر په میاشت کې د پـېـښور پر لور  ۱۹۲۹بـېـرته کویټې ته راستون سو او د    یدد زوی له پلوه ونیول سو،  

ل دډسمبر په  ز کا۱۹۲۹کابل ته راستون سو. د   یدوخوځـېـد. کله چې اعلیحضرت نادر شاه په سلطنتي تخت جلوس وکړ 

ز کال د اپریل په میاشت ۱۹۳۰میاشت کې له مارشال شاه ولي خان سره بمبـئـي ته د هغـۀ د سفر هملاری ملگری وو. د  

ز کال د جنورۍ په میاشت کې ئـې د طبي درملنې لپاره له لاهور څخه لیدنه وکړه او د ۱۹۳۲کې کابل ته راستون سو. د  

«برما شِل د کمپنۍ»سره چې  د    [3]  « غندان خان»راستون سو. له  مارچ په میاشت کې بـېـرته کابل ته  
وو شریک    استازی[  4]   

اسیستانت    [5]  «پطرول کمپنۍ»ز کال کې د نوي  ۱۹۳۳واخیست. په    او په کابل کې ئـې د پطرولو د کاروبار تنظیم پرغاړه  سو

ز کال کې د افغان دولت د پرځولو له ۱۹۳۹ز کال پورې د دربار مرستیال وزیر وو. په  ۱۹۳۸تر    ۱۹۳۵منیجر وو. له  

د   وتښـتـېـد.  ته  هندوستان  وروسته  هڅې  بـېـرته  ۱۹۶۰ناکامې  چې  سوه  ورکړل  اجازه  ورته  کې  لومړیو  په  لسیزې  ز 

 افغانستان ته راستون سي. 

 غلام احمد خان 

ز کال کې د ډکې  ۱۹۱۹په   .دئوردک او ډگروال دئ. د افغان د جگړې د مشهور جنرال مرحوم محـمـد جان د ترۀ زوی 

 د گارنیزیون د بولندوی په توگه مقرر سو.  

 غلام علي جان 

ز کال د اکتوبر په میاشت کې زېـږېـدلی دئ. د  ۱۸۸۹خان په نوم هم شهرت لري. د    سردار او محـمدزی دئ. د سخیداد

امیر عبدالرحمن خان د وزبیکې مـېـرمنې زوی دئ. د خپل د ژوند ډېرۍ برخه ئـې له خپلې مور سره په مزار شریف کې 

 
3 - Ghandan Khan 
4 - Burmah Shell Company 
5 - new Petrol Company 

اصل  هـېـڅ ډول قدرت او نفوذ ئـې نـۀ درلود،    چې  اسما  د تورکستان د والي په توگه وو خو ویل سوي  ی دتـېـره کړې ده.  

ز کال  ۱۹۰۷قدرت او اداري ځواک د سردار عبدالله خان په لاس کې وو چې په قوم توخی دئ. کله چې امیر حبیب الله په 

کې خپل افغان سیلاني سفر وکړ کابل ته په راستیندلو سره غلام علي جان هم سره له خپلې مور سره کابل ته راغی. کله  

ز کال کې دۀ په کابل کې استوگنه لرله خو  ۱۹۱۳ماشوم وو نو د سردار یوسف خان تر سرپرستۍ لاندې وو. په    یدچې  

به امیر سره د  یدت نو کوم نفوذ ئـې نـۀ درلود. دۀ په ښکار کې ډېر مهارت درلود او کله به چې امیر د ښکار په سفر وو

 ز کال ئـې د تاج مـحـمد خان له لور سره وادۀ وکړ. ۱۹۱۶لارې مل او ملگری وو. په 

 غلام فاروق عثمان

ز کال کې د افغان د شفر کوډ په ریاست کې مقرر سو. د  ۱۹۲۶محمـدزی دئ. د مرحوم سردار عثمان خان زوی. په  

ز کال د سپتمبر په میاشت  ۱۹۲۸سوې ده. د    اسیستانت منیجر. ددۀ خور حضرت میا جان مجددي ته وادۀ[  6]   «موتور کمپنۍ»

ز  ۱۹۲۸او پلار ئـې د شوربازار له حضرت صاحبانو سره په یوۀ مهال کې ونیول. د    ید کې اعلیحضرت امان الله خان  

ز کال د فبرورۍ په میاشت کې له کابله پـېـښور ته د هوا له لارې ۱۹۲۹کال د اکتوبر په میاشت کې بـېـرته خوشې سو. د  

ه میاشت کې له سردار ز کال د مارچ پ۱۹۲۹راغی چې کشری حضرت صاحب معصوم خان هم ورسره بدرگه وو.  د  

وروسته د مهمندو   ی د.  دئې سره ئـې وادۀ کړی  وریرهاشم خان سره یو ځای کابل ته راستون سو. د سردار هاشم خان له  

ز  ۱۹۲۹په سیمې کې د هاشم په گټې د تبلیغ لپاره مقرر سو. د سپتمبر په میاشت کې د پـېـښور د شبقدر سیمې ته راغی. د 

ز کال د ډسمبر په میاشت کې د کورنیو چارو  ۱۹۲۹د ت کې د پاړه چنار له لارې علي خیلو ته لاړ. کال د اکتوبر په میاش

ز کال د  ۱۹۳۲ز کال د ډسمبر په میاشت کې د مشرقي والي مقرر سو. د  ۱۹۳۰د وزیر د یاور مرستیال مقرر سو. د  

جنورۍ په میاشت کې ئـې د غلام محـمد له لور سره وادۀ وکړ. ددۀ لومړۍ مـېـرمن چې د سردار عبدالعزیز خان لور او  

ز  ۱۹۳۲څو موده مخکې وفات سوې وه او د اسمعیل په نوم یو زوی ورڅخه پاتې وو. د  کـېـده ار هاشم خان وریره د سرد

او مهمندو سره په اړیکه کې وو. د جولای په میاشت کې د    افریدیو  کال د اپریل په میاشت کې د بادشاه گل په گډون له  

ز کال د ډسمبر د میاشتې په لومړۍ نـېـټې  ۱۹۳۲د    یدچارچلند څخه شکایت وکړ.    شدیدفیانو د هغـۀ له توند او  کونړ صا

ز کال د دسمبر ۱۹۳۲د کندهار والي مقرر سو. د  یدله کاره رخصت سو او ځای ئـې محـمد قاسم خان ته ورکړل سو او 

دۀ د کندهار د والي په   په میاشت کې د لنډ وخت لپاره جلال آباد ته راستون سو او له حسن سره ئـې بریالی تعامل وکړه.

ز  ۱۹۳۵ز کال د جنورۍ په میاشت کې د سردار اعلی لقب ورکړل سو. د  ۱۹۳۳توگه له ځانه د پام وړ انرژي وښودله. د  

و ودانیو  د سړکونو ا  یدد هرات د والي په توگه مقرر سو چې د عبدالرحیم ځای ناستی سو.    کال د جولای په میاشت کې

ز کال کې د کندهار سرپرست والي په توگه مقرر سو. بیا د کابل د والي په توگه  ۱۹۳۸جوړولو ته ډېر لـېـوال وو. په  

ز کال  ۱۹۶۸ز کال کې یو ځل بیا د جلال آباد د والي په توگه مقرر سو. زوی ئـې اسحق عثمان په  ۱۹۴۸مقرر سو. په  

 نوم د سیاسي یوۀ گوند د جوړولو ناکامه هڅه ئـې وکړه.  کې د ولسي جرگې غړی سو. د ملي اتحاد په 

 غلام حیدر خان چرخي

په علي مسجد کې د سرتیرو    یدد لوگر د چرخ د عصمت الله خان زوی دئ. د افغان وسله وال ځواک اعلی قوماندان.  

له دې مقام څخه معزول کړی وو بیا هم د ټولې جگړې   ید ز کال کې  ۱۸۷۹بولندوی وو او سره له دې چې یعقوب خان په  

کله چې شیرپور محاصره سو، چرخي د محاصرې یو  د انگلیسانو پر ضد یو ثابت قدمه دښمن پاتې سو.  دئپه اوږدو کې 

ز کال د دسمبر په میاشت کې د جنرال رابرتس د  ۱۸۸۰له مشرانو څخه وو او یو له هغو څلورو کسانو څخه وو چې د  

نی گرځول سوی وو. وروسته له دې چې د مرخص سویو پخوانیو سرتیرو د پام وړ شمیره ـثـعفوې له اعلامیې څخه مست

ز کال د جولای په میاشت کې له امیر عبدالرحمن سره یو ځای سو او هغوی ئـې تورکستان ۱۸۸۰د    ید  هراټوله کړئـې  

د   یدغزني د والي په توگه مقرر سو او کله چې امیر کندهار ته سرتیري واستول    یدز کال کې  ۱۸۸۱ته واستول.  په  

په امیر    یداو له لنډې مودې وروسته د اعلی قوماندان په توگه مقرر سو.    کړاعلی قوماندان د مرستیال په توگه مقرر  

باندې ډېـر گران وو، امیر به تل د هغو د وړتیاوو او ښـېـگڼو یادونه کوله او همدې خبرې ورته ډېر رسوخ ورکړی وو.  

او خپل   دئد کاروبار سړی    ید"ز کال په لړ کې د اعلی قوماندان په توگه مقرر سو، امیر وویل :  ۱۸۸۲د    یدکله چې  

تل مدام یا په جلال آباد کې او یا بلاتأخیر د کونړ، منگلو،    یدله همدې نـېـټې وروسته    "کار په ښه توگه تر سره کوي.

ز کال کې امیر په دربار کې په عام  ۱۸۸۳ضد د لښکرونو په رهبرۍ کې بوخت وو. په   او شینوارو پر  [7]کلمانو ، کشمون  

د منگلو پرضد ناکامه سوی وو او ددۀ پر ځای ئـې غلام حیدر   محضر کې له چرخي سره په دې دلیل ناوړه چلند وکړ چې 

ز کال کې کله  ۱۸۸۶ز کال کې د کلمانو او کشمون پرضد تر پخوا ډېـر بریالی وو. په  ۱۸۸۶په    یداورکزی هلته ولـېـږۀ.  

چې په کونړ کې وو له یوۀ هراتي جنرال سره ئـې شخړه راپورته سوه، خپل سرتیري ئـې پرېـښودل او په بـیـړه راوخوځـېـد  

امیر د غلام حیدر  "طراتو یو دفتر وایي چې  ز کال د فبرورۍ د میاشتې د خا۱۸۸۸چې خپل شکایت امیر ته ورسوي. د  

لور د   د امیر د سفر ملگری سو. ددۀته راولپنډۍ  ید ."خان چرخي په لیدلو ډېـره خوښي وښوده او د وزیر لقب ئـې ورکړ

له    تحدیدز کال کې د افغان د سرحدي  ۱۸۸۶پروانه خان زوی ته وادۀ سوې ده. کله چې ډگروال سر وست ریجوي په  

د ځواکونو له اعلی قوماندان، جنرال غلام حیدر   "ن خان په هکله داسې لیکي :  کمیسیون څخه راستون سو د عبدالرحم

 "نی، امیر په خپله ټوله اداره کې د مهارت، نفوذ او وړتیا څوک نـۀ لري.ـثـچرخي په است

 

 

 نور بیا 

 غلام حیدر اورکزی 

 .. .سکندر خان زوی. د امیر شیرعلیخان "سرهنگ "د مرحوم 

 

 ک لین  :قدرمنو لوستونکو! د ښاعلی رحمت آریا د آرشیف

 
7 - Kunar, the Mangls, Kulman, Kashmun, and the Shinwaris 

